
STQARRIJA GHALL-ISTAMPA
VALLETTA, Malta, 5 ta’ Mejju, 2025

IL-PRESIDENT TA' MALTA TAGHTI L-PATROCINJU TAGHHA LILL-MALTA
BIENNALE 2026

[I-President ta' Malta, I-E¢c¢ellenza Taghha Myriam Spiteri Debono, gharrfet lil
Heritage Malta li se tkun ged taghti |-patrocinju taghha lit-tieni edizzjoni tal-
Malta Biennale. II-Biennale ta' Malta se jkun ged jittella’ bejn il-11 ta’ Marzu u d-
29 ta' Mejju tas-sena d-diehla.

Bhall-ewwel edizzjoni, il-Malta Biennale se jkun ged jittella’ fil-muzewijiet u siti
storici li Heritage Malta ghandha kemm fil-Belt Valletta kif ukoll fil-Birgu, fix-
Xaghra u fic-Cittadella t'‘Ghawdex. Bhalissa, waqt li hemm ghaddejja sejha
internazzjonali ghal proposti artistici, [-applikazzjonijiet minn artisti diga gabzu
[-100 u gejjin minn ghadd ta' pajjizi madwar id-dinja.

L-ewwel edizzjoni ta' dil-pjattaforma internazzjonali tal-arti kontemporanja
saret is-sena li ghaddiet, matul I-istess perjodu li se tkun ged tittella’ t-tieni
edizzjoni s-sena d-diehla. Huwa |-perjodu li fih il-kultura tal-poplu Malti tkun fl-
agwa taghha bit-tradizzjonijiet u ¢-celebrazzjonijiet li jkunu ghaddejjin u li
jikkumplimentaw il-wirjiet internazzjonali tal-arti li jkunu ged isehhu fil-
muzewijiet u s-siti stori¢i Maltin. II-Malta Biennale kiseb succ¢ess kmieni,
b'ghadd ta’' gurnali u rivisti internazzjonali jiktbu dwaru tant |li pajjizna tpogga
fil-kalendarju dinji tal-arti kontemporanja. Dil-wirja internazzjonali tal-arti hija
parti minn programm ta' Heritage Malta biex taghti rilevanza ikbar fis-soc¢jeta
lill-muzewijiet u s-siti stori¢i taghna billi jkun hemm djalogu mal-istorja
permezz tal-arti kontemporanja halli jigi interpretat ahjar illum.

Id-direttur artistiku tal-Malta Biennale tas-sena d-diehla se tkun Rosa Martinez,
kuratri¢i maghrufa internazzjonalment li kkurat ghadd ta’ biennali, inkluz il-
Biennale prestigjuz ta' Venezja. Hemmhekk kienet [-ewwel mara li kkurat dak
il-biennale f'iktar minn 100 sena ta’ storja tieghu. It-tema tal-Malta Biennale
2026 hija: Tnaddaf | Tgharraf | Tferrag (Clean | Clear | Cut).

Bhalissa hemm miftuha tliet sejhiet internazzjonali: dik ghall-artisti, ohra ghall-
padiljuni u ohra ghal attivitajiet li jkunu fil-programm tal-Biennale imma mhux
parti integrali minnu (satellite events). Is-sejha ghall-artisti tkun miftuha sat-30
ta’ Gunju, dik tal-padiljuni sad-29 ta’ Awwissu, u dik tal-progetti satellita sal-25
ta’ Lulju. Dawn is-sejhiet huma disponibbli fuqg il-website tal-Biennale:
www.maltabiennale.art

II-Malta Biennale huwa mtella’ minn Heritage Malta bi shubija mal-Kunsill Malti
ghall-Arti u b’kollaborazzjoni mal-Ministeru ghall-Affarijiet Barranin u t-Turizmu,
il-Ministeru ghall-Wirt Nazzjonali, I-Arti u I-Gvern Lokali, kif ukoll VisitMalta.

Ghal aktar taghrif, jekk joghgbok ikkuntattja lil Lisa Gwen Chetcuti fuq:
communications@maltabiennale.art

maltabiennale.art gieghed online:
Website uffi¢jali: www.maltabiennale.art
Facebook, Instagram, LinkedIn: @maltabiennale.art

*NB lill-edituri: Isem Rosa Martinez ghandu jinkiteb shih - isem u kunjom.
Grazzi.

